
3. 4. Kap.
St. Paulus girje






16 atte hærvasvuođas riggesvuođa mield digjidi son adda su vuoiŋa boft famolaǯǯat nanosmattujuvvut siskaldas olbmu dafhost.

17 atte Kristus osko boft din vaimoidædek sist oǯuši orrot,

18 ja atte, rakisvuođast ruotastuvvum ja vuđđuduvvum, buok basse olbmuiguim di mattebættet arvedet dam Ibmel rakisvuođa govdo ja guko ja čiegŋalvuođa ja allagvuođa,

19 ja dam Kristus rakisvuođa diettet, mi buok olbmui dieđo bagjel manna; vai buok Ibmel dievasvutti di dievvabættet.

20 Mutto sunji, gæn gieđast læ saggarakkan æmbo dakkat, go min rokkadallamest daihe arvedæmest læ, dam famo mield, mi barggamen læ sistamek,

21 sunji gudne særvvegodde sist Kristus Jesus boft buok soǥai mietta buok aǥalašvuođaidi! Amen.



4. Kapittal.




1 Mon, dat hærra sist čadnujuvvum olmuš, ravvim din damditti dam goččomi dokkalaǯǯan vagjolet, main di goččujuvvum læppet,

2 buok vuollegašvuođain ja lojesvuođain, gierdavašvuođain, atte rakisvuođa sist gutteg guimidædek di gillabættet,

3 ja barggabættett vuoiŋa oftvuođa bisovaǯǯan adnet rafhe baddi sist,

4 auft rumaš ja oft vuoiŋ, nuftgo di maida oft doaivvoi goččujuvvum læppet din goččom sist;

